1.OSNOVNI POJMOVI
Energetska elektronika je početnu primjenu našla u industriji,pa je ranije nosila naziv industrijska elektronika.

Industrija obuhvata djelatnosti masovne prerade sirovina u poluproizvode i višeserijsku proizvodnju finalnih proizvoda pomoću mašina. Mašine rad na osnovu određene pogonske energije i uz pomoć određenog upravljanja. Kao pogonska energija koristi se,gdje god je to moguće,električna energija zbog višestrukih prednosti u odnosu na ostale vidove energije.Kod mašine se razlikuj,u funkcionalnom i energetskom pogledu,dva djela: izvršni,energetski dio,gdje se odvijaju osnovne energetske transformacije i obavlja koristan rad, dio pomoću kojeg se upravlja radom mašine-upravljački dio,za čiji rad je potreban relativno mali dio energije. 

Pod industrijskom elektronikom najčešće se podrazumjeva primjena snažnih energetskih komponenata na mjestima gdje se električna energija transformiše iz jednog oblika u drugi (npr: pretvaranje naizmjenične struje u jednosmjernu ili, obratno,jednosmjerne u naizmjeničnu).

Zato se često govori o energetskoj,umjesto o industrijskoj elektronici. Na taj način se i stiče da je riječ o snažnim elektronskim komponentama i njihovoj primjeni u energetici i energetskom dijelu mašina.

Energetska elektronika je elektronika pretvrača električne energije između predajnika (izvora,generatora) i prijemnika (opterećenja,potrošača) kada oni nisu usaglašeni,odnosno kada struje i naponi iz energetskog izvora ne odgovaraju prijemniku. Energetska elektronika je zastupljena ne samo u energetici, kao industrijskoj grani,već generalno u izvršenom energetskom dijelu električnih mašina i uređaja.
Industrijska elektronika je širi pojam i obuhvata energetsku elektroniku i elektronske uređaje koji se u industriji koriste za upravljanje i regulaciju. Za upravljačke uređaje se koriste klasične elektronske komponente malih snaga. Elektronski uređaji za upravljanje mogu biti jednostavni elektronski sklopovi,a i elektronske mašine visoke složenosti i logike.

Osnove za ovaj dio industrijske elektronike obrađuju se u II i III poglavlju. Elektronskoj elektronici posvećeno je najviše prostora u udžbeniku-od IV do XIV poglavlja. 

Neposredni je definisana energetska elektronika je tehnika pretvarača električne energije realizovanih pomoću elektronskih komponenata:snažnih dioda,tiristora,tranzistora,i RLC elemenata.
